
 ASM vergadering: terugvoer
Die Algemene Sinodale Moderamen het op 2-4 November te Achterberg vergader.  Gustav Claassen gee terugvoer. [Lees meer...]

Terug
 Kerkbode-nuus 
Kerkbode en pornografie:  Adri-Louise van Renen (Departementshoof: Tydskriftemaatskappy) reageer op ’n e-pos-veldtog waarin Kerkbode onder meer beskuldig word daarvan dat hy pornografie goedkeur. 
NB  Die versoek is dat die inligting so wyd moontlik versprei word om hierdie onjuiste perspektief reg te stel. [Lees verder...]
---------------------------------------------------------------------------
Kerkbode-redakteur: berig in Rapport:  

*  Die Moderatuur van die Algemene Sinode het kennis geneem van die inhoud van die artikel oor ds Anton Pienaar, redakteur van Kerkbode, in Rapport van 14 November 2010.
*  Die Moderatuur en die Algemene Taakspan Kommunikasie en Media (ATKM) sal besluit oor optrede en in die volgende uitgawe van Kerkbode volledig reageer.  [Dr Kobus Gerber, Algemene Sekretaris]
Terug
 Bybel-Media
*  Lees die jongste nuusbrief waarin daar veral gefokus word op nuwe publikasies, Kerkbode en Kruisgewys. 
*  Onthou ook die uitnodiging aan alle leraars [Lees meer...] 

Terug
 CLF-projek

Maak ‘n kinderhart hierdie Kersfees bly. Ondersteun CLF se Een miljoen Bybels vir een miljoen kinders projek en vir slegs R100 kan jy twee kinders se harte hierdie Kersfees bly maak. Koop een Bybel vir R69.95 of ondersteun die Koop ’n Bybel borg ’n Bybel projek vir R100. Vir meer inligting besoek www.clf.co.za of stuur ’n e-pos aan info@clf.co.za Hierdie projek word reeds deur verskeie gemeentes landwyd ondersteun – gee jou en jou gemeente se steun ook hieraan en maak ’n verskil in’n kind se lewe.

 Terug
 Kollega- en gemeente-nuus
Universiteitsoord:  Kantoorspasie te huur by die gemeentekompleks, op die hoek van Duxbury Weg en Herold Straat in Hillcrest.  

*  Navrae:  012 362 0663/4 of petra@universiteitsoord.co.za 
*  Let daarop dat voornemende huurders ‘n aanbod moet indien voor of op Maandag, 29 November 2010 om 12:00 by die kerkkantoor.
---------------------------------------------------------------------------
Eloffsdal: Opleiding van vrywilligers vir hospitaal en sieke sorg:  Saterdag 20 Novemder 2010 (09h00-11h00) by Eloffsdal.  
Kontakpersone: Retha Kruidenier 0824138462 of Jan Botha 012-5463545
---------------------------------------------------------------------------
Rietfontein-Noord bied opleiding van Veritas College aan.  
>>  Modules 1 tot 3 word in 2011 aangebied.  Die kursus begin op 2 Februarie 2011 en belangstellendes kan vir Helena Verwey kontak by 084 5103373 of hverwey@absamail.co.za.  
>>  Besoek gerus ons webbladsy www.ngkrn.co.za of die webblad www.veritascollege.org vir meer inligting.
Terug
Ander nuus
VBO-kursusse 2011:  Skryf nou in vir Excelsus se VBO-kursusse wat gedurende 2011 aangebied word. 
*  Die inskrywingsvorm word hierby aangeheg [Kliek hier]. 

*  Kontak Ferdie Clasen by (012) 809-0107 of vbo@excelsus.org.za vir meer inligting.”
---------------------------------------------------------------------------
NG Welsyn Noordwes en Gauteng beskik oor vakatures by verskeie welsynskantore, kinderhuise en tehuise vir bejaardes.  [Lees verder...]

---------------------------------------------------------------------------
Orienteringskursus vir voornemende sendelinge: Voornemende lang- of korttermyn sendelinge na die buiteland word uitgenooi om in te skryf vir ’n  kort oriënteringskursus van die Toerustingsburo vir Interkulturele Werkers (TIW) aan die Hugenote Kollege.   Die doel van die kursus vanaf 12-22 Januarie 2011 te Potchefstroom onder leiding van dr Ryk van Velden is om voornemende sendelinge ’n  oorsig te gee van enkele van die belangrikste sake wat hulle aandag, tyd, geld en studie vereis ten einde 'n sinvolle interkulturele bediening te verseker. [Lees verder...]

Terug
 Verjaarsdagwense
Hartlike geluk aan die volgende persone met die viering van hulle geboortedag:
25/11:  Louise Peens (Marken, 082 886 6077)



---------------------------------------------------------------------------

22/11:  Hennie Hoepfner (Albertyn, 083 320 1882, hoefies@lantic.net)
23/11:  Christo J van Vuuren (Sesmylspruit, 082 853 1139, christovv@xsinet.co.za)

24/11:  Paul Grobler (Universiteitsoord, 082 653 5734, paul@universiteitsoord.co.za)

24/11:  SJ Coetzer (Emeritus, 084 549 1648)

24/11:  Pieter Conradie (Emeritus, 083 417 5559)

25/11:  DF Kilian (Emeritus, 083 442 1250, jansie@cpro.co.za)


26/11:  Nelis Botha (Wespoort, 082 880 7099, bothacjs@tut.ac.za)

Terug
 Ten slotte
Al ooit gevoel dat niemand ooit aan jou dink nie?  Dat almal briewe kry – net nie jy nie?  [Kyk dan hier...]
Terug


 B y l a e s 
Terugvoer na ASM vergadering ... Gustav Claassen
Algemene Sinode 2011

Die Algemene Sinode vind volgende jaar plaas vanaf 10 tot 14 Oktober 2011. 

Ons weet God Drie-enig het Hom uit liefde aan ons verbind. Ons leef daarom in verbondenheid met God, met mekaar, en met Sy wêreld. Ons is huis- en reisgenote van God en daarom verstaan ons kerk-wees as struktuur én beweging.  Ons is ’n gereformeerde kerk wat bly reformeer, juis daarom soek ons voortdurend saam rondom Woord en belydenis na God se wil vir ons lewe. Ons is deur God geroep en gestuur en daarom volg ons Hom in alles en ons verbeeld en verklank so Sy liefde en Sy hier-wees in die wêreld. Ons vorm deel van die een liggaam van Christus en bly daarom saam groei al is ons verskillend. Ons het mekaar nodig en ons vier ons saamwees voor God juis omdat ons deur God se genade al so ‘n lang pad met mekaar saam loop – ons kan mekaar mos nie nou sommer maar net laat los omdat ons soms verskil nie. 

Nou, hiérdie uitgespelde identiteit van ons behoort ons vergadering en sy verloop in Oktober 2011 te bepaal. 

Natuurlik moet ons aanhoudend ons konteks verreken, maar die kerk mag nie toelaat dat haar agenda deur die media of deur enigiemand of enigiets anders as ons eie verhouding tot ons lewende Here bepaal word nie. Om hierdie rede vergader die uitgebreide moderamen (al die sinodes se moderature saam met die moderamen) gedurende Maart 2011 om die Agenda, fokusareas en prioriteite vir Oktober 2011 te bepaal vanuit ons eie identiteit – vanuit ons verhouding tot ons Here en Vader. 

Natuurlik hanteer die Algemene Sinode se vergadering net sake wat nie elders hanteer kan word nie, maar die vergadering van 2011 sal verder absoluut geloofsonderskeidend moet wees en werk en nie maar net ontaard in ’n besigheidsvergadering, ’n vergadering wat net opdragte aan kommissies en spanne gee en dan herbesoek nie.  

Wanneer ons sê dat die vergadering geloofsonderskeidend moet wees en werk dan bedoel ons dat die Hoofskap van Christus voortdurend sigbaar moet funksioneer met ’n fokus op Hom en Sy wil – juis in ons stil word voor Hom. Onbevange sal ons saam moet luister na die Woord op so ’n manier dat die afgevaardigdes (en almal wat die vergadering volg) met ons uitmekaargaan in blydskap sal kan bely: Ons is oortuig ons het die Here gehoor en ons wil net sê wat ons by Hom gehoor het. Die Heilige Gees en ons het besluit.  

Op die manier behoort die Algemene Sinode in vergadering voortdurend uitdrukking te gee aan ons gemeenskap​like identiteit in terme van belydenis, beleid en roeping terwyl ons ook ons onderlinge verbondenheid vier. 

Daar sal ook ekumeniese sake en publieke getuienis en wat meer op die agenda wees en dit sal voortdurend aangespreek moet word. Op die manier gee ons tog aandag aan sake wat reeds op ons agenda is. Die sake moet hanteer en, waar moontlik, selfs afgehandel word. 

Natuurlik sal daar ook nuwe sake wees wat deur sinodes of bestaande werkgroepe op die tafel gekom het. Daar kan ook sake na vore kom vanuit die vergadering self of van ander kerke of individue of vanaf die leierskap. 

Die sinode sal al hierdie sake visionerend vanuit ons identiteit moet hanteer maar dan sal ons beslis moet prioritiseer volgens ons kapasiteit. Verder sal ons ons besluite en die  uitkomste van ons besluite voortdurend moet evalueer. 

Die ASM se groot wens is dat ons ter vergadering voortdurend bewus sal wees van God se heilige teenwoordigheid veral deur Sy Gees en Woord en in die gemeenskap van  die heiliges. Bid asseblief voortdurend hiervoor. Bid dat Sy Gees ons in ons besluitneming so sal verander dat ons nie net sal besluit wat Hy wil nie, maar veral sal wees soos Hy wil.

Meer oor die Sinode se vergadering:

Plek: Birchwood Konferensiesentrum. 

Datum: 10-14 Oktober 2011.  

Hoe: Geloofsonderskeidend. 

Wie: Die verkose afgevaardigdes 
Diversiteit binne die NG Kerk

Die ASM besef dat die Kerk die afgelope tyd reeds op verskillende vlakke baie ruimte gee vir diversitieit in ons midde. Dis goed so. Dis goed, veral as ons op praktiese vlak vir mekaar ruimte maak soos byvoorbeeld by die samestelling van kerkrade, die bestuur van gemeentes, verskillende soorte musiek, Bybelvertalings en wat meer.

Op ’n dieper vlak is ons besig om ook verskillende spiritualiteite te akkommodeer en te waardeer. Ook dit kan besonder geseënd en verrykend wees. 

Maar nou word ons op die diepste vlak gekonfronteer met teologiese diversiteit. Hierdie teologiese vlak raak die identiteit van ons kerk. Hier sal ons maar met mekaar moet kontrakteer dat ons, as Gereformeerdes, darem maar moet vashou aan ons belydenisskrifte (ook sommer aan die vier sola’s – gratia, fide, Scriptura, Christi) anders werk ons buite ons identiteit. Diversiteit het grense en die belydenisskrifte bleik juis sulke grense te trek. 

Om eerlik binne ons grense te werk help met die waardering van ’n gesonde verskeidenheid eerder as dat dit ’n ongesonde geskeidenheid teweegbring. Laat ons ruimte maak vir hierdie verskeidenheid en laat ons dit opgewonde vier, maar sonder om teologiese “dwalings” ter wille van die vrede te kondoneer.

Met die oog hierop wil die ASM ’n dokument daarstel wat uitspel wat die waardes is waarbinne ons in die kerk diversiteit bedryf en vier. Hopelik sal daar by Oktober se Sinodevergadering al iets hieroor op die tafel wees. 

Kerkhereniging

Die moratorium van die VGKSA op gesprek met die NG Kerk staan steeds. Die wens dat die NGKA en die RCA deel moet wees en deel moet bly van die hele proses, dié staan ook steeds. Die gevolg: ’n Status quo!

Die Wes-Kaap se Sinode gaan die Algemene Sinode in Oktober 2011 versoek om die Belydenis van Belhar te aanvaar. Indien dit so aanvaar word sal elke gemeente en Sinode natuurlik daarna nog, met ’n tweederde​meer​der​heid, approbasie (goedkeuring) moet verleen. 

Artikel 44:1 van die Kerkorde lees:

Die wysiging van die Belydenis kan alleen geskied nadat elke sinode afsonderlik met ’n tweederdemeerderheid én twee derdes van alle kerkrade elk met ’n tweederdemeerderheid ten gunste daarvan besluit het.
Luzanne III in Kaapstad

In 1974 het die Evangeliese en Pinkster kerke onder leiding van Billy Graham vir die eerste keer in Luzanne, Switserland, mekaar ontmoet met, as beslote, doelwit: Die Evangelie orals op elke plek op aarde! Vyf-en-twintig jaar later, 1989, was dit weer so by Manila in die Filippyne.  Die doelwit was steeds: Die Evangelie orals vir almal. 

Toe kom 2010. Meer as 4000 afgevaardigdes uit 198 lande was, met duisende wat elektronies van oor die hele wêreld inskakel, in ons eie Kaapstad. Die NG Kerk was ook daar. Op die voorgrond was veral twee sake: 

Die radikale verlossingsboodskap van ons Here Jesus Christus.

Die geregtigheidskwessie, wêreldwyd, vanuit ons Here se unieke verlossingsboodskap. 

Die Kaapstad verklaring (Cape Town Commitment) wat by die geleentheid uitgereik is, sal eersdaags beskikbaar wees vir verspreiding.Wat wonderlik is, is dat hierdie Evangeliese groepering en die ekumeniese groepering van die Wêreld Raad van Kerke baie nader aan mekaar beweeg, wat groot belofte inhou vir die effektiewe bediening deur die kerk van ons Here hier en nou op aarde. 

Verlede week het Ernst Muller verslag gelewer oor sy belewenis van die byeenkoms.
Kerkbode

Die Kerkbode se redakteur, Anton Pienaar, se kontrak verstryk die einde van die jaar. Hy het besluit om nie die kontrak te hernu nie. 
Eenheidsargief

Die Algemene Sinode gaan in September 2011 aan die eenheidsargief onttrek, waarna daar op ’n nuwe manier kontraktueel gehandel sal word met die argivalia van die Algemene Sinode. 
Die sentralisering van gemeentelike registers

Die ASM besluit om nie met die Sentralisering van Gemeentelikeregisters voort te gaan nie. Alhoewel daar nie nou meer sentralisering sal wees nie versoek die ASM nogtans alle diensverskaffers om hulle programme so uit te brei dat dit vir hulle kliënte (gemeentes) moontlik sal wees om lidmaatskapsbewyse oor te plaas. In die proses moet die programme steeds voldoen aan die kerkordelike vereistes vir ons registerstels. 
Kerkspieël 2010

Van die 120 vraelyste wat vanjaar deur Kerkspieël aan gemeentes in Noord Transvaal uitgestuur is, het nog nét 37 gemeentes se vraelyste teruggekom. Die ASM vra mooi dat die ander 83 tog maar asseblief so gou doenlik moet inkom. In ons beter verstaan van tendense in die Noordlike Sinode is hierdie inligting baie belangrik, stuur dit sou gou as moontlik aan.
Terug
BYBEL-MEDIA  

BM-Nuusbrief 18/2010

Nog méér puik Bybelkor-publikasies:

Teen my sin en beterwete ... (Redakteurs) Johan Celliers, Ian Nell en Deon Bester 

Kantaantekeninge oor preek en preekmaak

Daar is talle uitdagings wat in die prediking verreken moet word: digitale kommunikasie, die groter klem op die visuele, die koms van elektroniese hulpmiddele, die groter klem op intimiteit en interaktiwiteit en die globalisering van idees.

Hierdie is ’n publikasie wat predikers se potlode probeer skerp maak. In hierdie lekkerlees-boek vind jy 18 uiteenlopende predikers se preekpraktyke. Ons het die volgende vier vrae aan hulle gevra:

*Waarom moet ons nog preek?

*Wat is prediking?

*Hoe kom ek by my predikingpraktyk?

*Wat vra die konteks in Suid-Afrika vandag in prediking?

Vir R99,95 (BTW ingesluit) – aanbeveel vir almal wat moet preekmaak.

Sáám na ’n nuwe toekoms ... dr Howard du Toit 

Perspektief op die eenwordingsverhale van vyf gemeentes

Talle eenwordings tussen gemeentes het die afgelope jare in die NG Kerk plaasgevind. Baie gemeentes sukkel finansieel en raak onseker oor hulle toekoms. Hierdie boek is geskryf vir die gemeentes wat by ’n kruispad in hulle bestaan gekom het. Die skrywer ontgin verskeie opsies vir gemeentes wat ’n eenwording oorweeg om saam vorentoe te beweeg. 

Sáám die toekoms in gee duidelike riglyne vir die hantering van die eenwordingsproses

in gemeentes, asook die fases waarin die eenwording plaasvind. Dit is ’n praktiese boek wat gemeentes sal bemagtig met inligting asook lesse wat geleer is by gemeentes wat reeds deur die oefening is. Die boek beskryf vyf gedeeltelik geslaagde eenwordings. Die lesse wat die gemeentes geleer het, word duidelik uiteengesit. 
Teen R99,95 (BTW ingesluit)

Jongste Kerkbode van 19 November 2010

Meer vrae as antwoorde oor kerk se getalle

Het die koning nou klere aan of het hy nie? Die nuusberig in Rapport van 7 November, wat aangedui het dat die NG Kerk 10 588 lidmate die afgelope jaar verloor het, het meer vrae as antwoorde opgelewer.
“Ons sal nie regtig kan sê of die syfers reg is voordat ons nie die resultate van die Kerkspieël 2010-ondersoek het nie,” het prof Kobus Schoeman, mede-leier van die Kerkspieël-projek aan Kerkbode gesê. 

“Indien die bewering van ’n beduidende daling waar is, moes daar in die laaste paar jaar iets drasties gebeur het, want die Kerkspieël-opname van 2006 het getoon dat daar selfs ’n klein groei in lidmaattal is."

Lees ook:

· 58 studente word proponente

· Gideon Joubert – pionier van die gees

· Potch se moederkerk herstel tot 1894-glorie

· Lausanne III: Een sentrale fokus – Jesus Christus!

· Kerkeenheid: Alle nie wel, maar tog ...

Kruisgewys – Armoede en werkloosheid

Die November-uitgawe van Kruisgewys is verlede week aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op armoede en werkloosheid. "Dit is een van die sewe groot reuse wat SACLA reeds in 2003 as die grootste uitdagings van ons tyd geïdentifiseer het. Ongeveer 45 persent van Suid-Afrika se inwoners kan as arm beskryf word", skryf Chris van Wyk in die inleidingsartikel.

Kruisgewys is nou geakkrediteer. Deur die vrae te beantwoord, kan jy  VBO-punte verdien. Volle besonderhede is binne-in Kruisgewys.
Lekker lees en geniet elke artikel in die uitgawe. Besoek gerus www.bybelmedia.co.za of www.gemeentes.co.za as jy die artikels elektronies wil bekom.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
UITNODIGING: Alle leraars

Terug
Kerkbode en pornografie
"Ek het kennis geneem van ’n e-pos-veldtog waarin Kerkbode daarvan beskuldig word dat hy “die pad byster is en dat die leierskap niks daaraan doen nie”. Lesers word aangemoedig om ’n uitdruk van die e-pos in kollektebordjies te plaas en om oor die saak te bid, want “God se eer is op die spel”.
Die anonieme outeur van die oorspronklike e-pos skryf Kerkbode keur pornografie goed en verneder vroue deur die inhoud wat hy op sy webwerf (www.kerkbode.co.za) plaas. Twee “bewyse” word vir hierdie bewering aangebied:

· Daar is ’n deurklik op die Kerkbode-webwerf na Griffel Media, “uitgewer van die pornografiese joernaal-publikasie, Pomp”.
· Kerkbode se “Multimedia in beeld”-argief (www.kerkbode.co.za/InBeeld.asp) bied ’n deurgang na pornografiese video’s.

Ek bied graag perspektief op die bewerings:

· Die deurklik na die Griffel Media-webwerf (http://www.griffel.co.za/) is ’n betaalde advertensie. Pomp is slegs een van Griffel Media se publikasies en is nie ’n pornografiese publikasie nie. 
· Indien die internet-gebruiker op LIG op tienerseksualiteit in die “Multimedia in beeld”-argief op die Kerkbode-webwerf klik, word hy na ’n You Tube-skakel geneem waar daar ’n promosie-video van dié DVD geplaas is. LIG op tienerseksualiteit is vervaardig deur Bybel-Media met die doel om met tieners oor seksualiteit en verstandige keuses te praat. Omdat die video oor seksvoorligting gaan, en “seks” een van die sleutelwoorde in die titel is, verskyn daar outomaties skakels na ander seksgerigte video’s langs die Bybel-Media-video op You Tube. Dit is 'n You Tube-funksie wat vir alle materiaal geld wat daar geplaas word. Nóg Kerkbode nóg Bybel-Media het enige beheer oor hierdie video’s of skakels. (’n Mens sou dit kon vergelyk met die tydskrifrak in ’n boekwinkel waar dit kan gebeur dat ’n pornografiese tydskrif langs ’n Christelike tydskrif op die rak staan. Die uitgewer van die Christelike tydskrif kan nie kies watter tydskrif langs sy tydskrif op die rak geplaas word nie.)

Kerkbode keur dus op geen manier pornografie goed nie.

Indien jy deelgeneem het aan die e-pos-veldtog waarin Kerkbode van die ondersteuning van pornografie beskuldig is, sal ek dit waardeer as jy sal help om hierdie onjuiste perspektief reg te stel deur ook hierdie e-pos na jou e-pos-adreslys te stuur. 
Baie dankie!
Adri-Louise van Renen"
Terug
VBO Kursusse 2011
Excelsus

Sentrum vir Bedieningsontwikkeling, Universiteit van Pretoria

VBO - Kursusse:  PROGRAM  2011

	
	Kursusnaam
	Aanbieder
	Plek
	Datum


	E1.
	Die op en af van ‘n gemeente en sy stigter

(Nuwe Testament en Prediking)
	Kobus Myburgh


	Johannesburg
	14, 15 Februarie

	
	
	
	Potchefstroom
	9, 10 Mei


	E2
	Wie is ons en waarheen is ons op pad?
(Die wese en ontwikkeling van missionêre gemeentes)
	Malan Nel


	Johannesburg
	14, 15 Febuarie

	
	
	
	Potchefstroom
	9, 10 Mei


	E3.
	Hoe bemiddel jy die evangelie sodat mense verander?

(Waardevorming)
	Andre van Niekerk


	Potchefstroom
	14, 15 Februarie

	
	
	
	Johannesburg
	14, 15 Maart


	E4.
	As dit vertaal word…
(Hermeneutiek)
	James Kirkpatrick


	Potchefstroom
	14, 15 Februarie

	
	
	
	Johannesburg
	14,15 Maart


	E5.
	Preek en leef die Ou Testament

(Ou Testament en Prediking)
	Fanie Cronjé


	Potchefstroom
	14,15 Maart

	
	
	
	Johannesburg
	9, 10 Mei


	E6.
	Pastorale sorg in die gemeente

(Pastoraat)
	Lourens Bosman


	Potchefstroom
	14,15 Maart

	
	
	
	Johannesburg
	9, 10 Mei


	E7.
	Word wat jy bedoel is

(Persoonsgroei, selfbestuur, loopbaanontwikkeling)
	Henk en Ansie Gous


	Pretoria
	14, 15 Februarie

	
	
	
	Natal
	9, 10 Mei


	E8.
	Vensters op die erediens

(Liturgiek)
	André Bartlett


	Middelburg
	14, 15 Februarie

	
	
	
	Pretoria
	14,15 Maart


	E9.
	Waar kinders en jongmense leer glo en deel word van ‘n lerende gemeenskap van dissipels (Kategese)
	Johan Avenant 


	Pretoria
	14, 15 Februarie

	
	
	
	Natal
	9, 10 Mei


	E10.
	Die kuns van gemeentelike leierskap
(Missionêre leierskap)
	Nelus Niemandt


	Pretoria
	14, 15 Maart

	
	
	
	
	


	E11.
	Kom ons verander sonder dat ons gedwing word!
(Transformasiebestuur in die kerk)
	Herman Carelsen


	Middelburg
	14, 15 Februarie

	
	
	
	Pretoria
	9, 10 Mei


	E12.
	‘n Nuwe generasie van leiers wat jy moet ontwikkel!
(Jeugbediening)
	Zander van der Westhuizen 
	Pretoria
	9, 10 Mei

	
	
	
	
	


Excelsus ... waar ons saam bou aan ’n kultuur van lewenslange leer
__________________________________________________________________________________________

	2e Keuse
	


*2e Keuse – slegs indien jou 1e keuse om een of ander rede nie aangebied word nie.
Kursusfooi:  
R650 (Sluit middag- en aandete in)
Sluitingsdatum vir inskrywings:  
Een week voor aanvang van kursus.

Inbetalings:  
SBO, ABSA, Takkode 632005, Rekeningnommer 142 0830 463.

Verwysing: 
VBO plus Naam en Van van individu of 



VBO plus Naam van Gemeente indien meer as 1 inskrywing betaal word.


Bewys van betaling moet saam met inskrywing gestuur word na: 
admin@excelsus.org.za of gefaks word na 086 653 0766.
Bevestiging van inskrywing geskied per sms binne 7 dae na ontvangs. 

(Indien sms nie ontvang word nie, kontak Louise-Marié by 012 809 0107)
Kansellasies:

Na inskrywing:
10% van die normale fooi

Binne 15 dae voor begin:
R300

Binne 7 dae voor begin:
R650
Terug

NG Welsyn vakatures
NG Welsyn Noordwes en Gauteng beskik oor vakatures by die volgende welsynskantore, kinderhuise en tehuise vir bejaardes: 
	Maatskaplike werkers: 
(Geregistreer by SARMD, geldige rybewys en rekenaarvaardig in MS WORD)
Wes-Rand en Vaalstreek:
• NGW Meyerton
• NGW Vanderbijlpark
• NGW Roodepoort
• NGW Krugersdorp
• NGW Randfontein
• NGW Carletonville
Noordwes:
• NGW Bloemhof 
• NGW Christiana
• NGW Lichtenburg 
• NGW Potchefstroom
	Maatskaplike Werk Supervisors: 
(Minimum 7 jaar ondervinding in Gesinsorgwerk, geldige registrasie by SARMD, geldige rybewys en rekenaarvaardig in MS Word asook vlot tweetalig Afrikaans en Engels).
Krugersdorp en Randfontein: poste beskikbaar vanaf Jan 2011
Navrae Noordwes: Miranda Visagie
Tel: 018 462 6028
Navrae Wes-Rand: Shirley Theron
Tel: 011 764 4031
Navrae: Vaalstreek en Gemeenskapswerk: Heleen Scholtz
Tel: 082 451 7684
E-pos: info@ngwelsyn.co.za
	Geregistreerde verpleegkundiges en hoofverpleegkundiges: 

(Geregistreer by SAVR)
Poste is beskikbaar by die Wolmaransstad Tehuis vir Bejaardes. Skakel mnr Schalk Hoon by 018-5961159, stuur faks na 0865488638 of e-pos wolmarans@telkomsa.net.


Diensaanvaarding so spoedig moontlik.
Terug
Toerustingsburo Interkulturele Werkers (TIW)

Hugenote Kollege
Orienteringskursus vir voornemende sendelinge

Die doel van die kursus is om vir voornemende sendelinge 'n oorsig te gee van enkele van die belangrikste sake wat hulle aandag, tyd, geld en studie vereis ten einde 'n sinvolle interkulturele bediening te verseker.   

Na afloop van die oriënteringskursus behoort die voornemende sendelinge onder andere:

*  Hulle roeping en die implikasies daarvan duideliker te verstaan en te waardeer;

*  Groter insig te toon in die aard van God en die Kerk se sending in die wêreld;

*  Die aard, werking, funksie en invloed van kultuur te verstaan en in die lig daarvan areas geïdentifiseer het waaraan hulle aandag (kennis, houding, vaardighede) sal moet gee ten einde 'n optimale interkulturele bediening te verseker;

*  'n Duidelike beeld te hê van wat hulle by die binnetrede van vreemde nuwe kultuurgemeenskappe moet wees en moet doen om te verseker dat vertroue en gemeenskap geskep word, die volle potensiaal van die werker en die gemeenskap tot ontplooiing kom en volhoubaarheid gedien word;

*  Gemotiveerd te wees om aan die hand van riglyne, die uitdagings wat interkulturele kommunikasie aan hulle stel,  die hoof te bied;

*  Begrip te toon vir verskillende psigiese, emosionele of geestelike ervaringe wat hulle persoonlik, hulle eggenote en gesinne tydens die interkulturele bediening mag ervaar en te weet hoe om dit van die aanvang af sinvol te hanteer sodat hulle, hulle eggenote en gesinne optimaal kan funksioneer in die interkulturele opset.

*  'n Oorsig te hê van al die praktiese voorbereiding en reëlings wat binne en buite Suid-Afrika getref moet word voordat 'n sendeling na die buiteland vertrek.

Wanneer:  

12-22 Januarie 2011  

Waar:


Potchefstroom

Sluitingsdatum:
14 Desember 2010

Taal:


Afrikaans/Engels
Inskrywingsvoms en navrae: Dr. R. van Velden, Tel. 021-8730025(k); 0828574368;  E-pos:  rvvelden@hc.sun.ac.za
Terug
Ten slotte

SLEGS VIR KANTOORGEBRUIK:


Verwysingsnommer:


Betaling ontvang:





Alle Huweliksbevestigers:





Besoek ons webwerf: � HYPERLINK "http://www.ngk-ntvl.com" ��www.ngk-ntvl.com� en lees die omsendbriewe wat in die afgelope tyd deurgestuur is ivm die jongste reëlings rondom die registrasie van huwelike by die Departement van Binnelandse Sake.








